
Raghuvansha 13 by Kalidas

ರಘುವಂಶಂ ಸರ್ಗಃ 13 ಕಾಲಿದಾಸಕೃತಂ

ಅಥಾತ್ಮನಃ ಶಬ್ದಗುಣಂ ಗುಣಜ್ಞಃ ಪದಂ ವಿಮಾನೇನ ವಿಗಾಹಮಾನಃ .
ರತ್ನಾಕರಂ ವೀಕ್ಷ್ಯ ಮಿಥಃ ಸ ಜಾಯಾಂ ರಾಮಾಭಿಧಾನೋ ಹರಿರಿತ್ಯುವಾಚ .. 13-1..

ವೈದೇಹಿ ಪಶ್ಯಽಽಮಲಯಾದ್ವಿಭಕ್ತಂ ಮತ್ಸೇತುನಾ ಫೇನಿಲಮಂಬುರಾಶಿಂ
ಛಾಯಾಪಥೇನೇವ ಶರತ್ಪ್ರಸನ್ನಮಾಕಾಶಮಾವಿಷ್ಕೃತಚಾರುತಾರಂ .. 13-2..

ಗುರೋರ್ಯಿಯಕ್ಷೋಃ ಕಪಿಲೇನ ಮೇಧ್ಯೇ ರಸಾತಲಂ ಸಂಕ್ರಮಿತೇ ತುರಂಗೇ .

ತದರ್ಥಮುರ್ವೀಮವಧಾರಯದ್ಭಿಃ ಪೂರ್ವೈಃ ಕಿಲಾಯಂ ಪರಿವರ್ಧಿತೋ ನಃ .. 13-
3..

ಗರ್ಭಂ ದಧತ್ಯರ್ಕಮರೀಚಯೋಽಸ್ಮಾದ್ವಿವೃದ್ಧಿಮತ್ರಾಶ್ನುವತೇ ವಸೂನಿ .

ಅಬಿಂಧನಂ ವಹ್ನಿಮಸೌ ಬಿಭರ್ತಿ ಪ್ರಹ್ಲಾದನಂ ಜ್ಯೋತಿರಜನ್ಯನೇನ .. 13-4..

ತಾಂ ತಾಮವಸ್ಥಾಂ ಪ್ರತಿಪದ್ಯಮಾನಂ ಸ್ಥಿತಂ ದಶ ವ್ಯಾಪ ದಿಶೋ ಮಹಿಮ್ನಾ .
ವಿಷ್ಣೋರಿವಾಸ್ಯಾನವಧಾರಣೀಯಮೀದೃಕ್ತಯಾ ರೂಪಮಿಯತ್ತಾಯಾ ವಾ .. 13-

5..

ನಾಭಿಪ್ರರೂಢಾಂಬುರುಹಾಸನೇನ ಸಂಸ್ತೂಯಮಾನಃ ಪ್ರಥಮೇನ ಧಾತ್ರಾ .
ಅಮುಂ ಯುಗಾಂತೋಚಿತಯೋಗನಿದ್ರಃ ಸಂಹೃತ್ಯ ಲೋಕಾನ್ಪುರುಷೋಽಧಿಶೇತೇ
.. 13-6..

ಪಕ್ಷಚ್ಛಿದಾ ಗೋತ್ರಭಿದಾತ್ತಗಂಧಾಃ ಶರಣ್ಯಮೇನಂ ಶತಶೋ ಮಹೀಧ್ರಾಃ .
ನೃಪಾ ಇವೋಪಪ್ಲವಿನಃ ಪರೇಭ್ಯೋ ಧರ್ಮೋತ್ತರಂಮಧ್ಯಮಮಾಶ್ರಯಂತೇ .. 13-

7..

ರಸಾತಲಾದಾದಿಭವೇನ ಪುಂಸಾ ಭುವಃ ಪ್ರಯುಕ್ತೋದ್ವಹನಕ್ರಿಯಾಯಾಃ .
ಅಸ್ಯಾಚ್ಛಮಂಭಃ ಪ್ರಲಯಪ್ರವೃದ್ಧಂ ಮುಹೂರ್ತವಕ್ತ್ರಾಭರಣಂ ಬಭೂವ .. 13-8..

ಮುಖಾರ್ಪಣೇಷು ಪ್ರಕೃತಿಪ್ರಗಲ್ಭಾಃ ಸ್ವಯಂ ತರಂಗಾಧರದಾನದಕ್ಷಃ .
ಅನನ್ಯಸಾಮಾನ್ಯಕಲತ್ರವೃತ್ತಿಃ ಪಿಬತ್ಯಸೌ ಪಾಯಯತೇ ಚ ಸಿಂಧುಃ .. 13-9..
ಸಸತ್ವಮಾದಾಯ ನದೀಮುಖಾಂಭಃ ಸಂಮೀಲಯಂತೋ ವಿವೃತಾನನತ್ವಾತ್ .

ಅಮೀ ತಿರೋಭಿಸ್ತಿಮಯಃ ಸರಂಧ್ರೈರೂಧ್ವಂ ವಿತನ್ವಂತಿ ಜಲಪ್ರವಾಹಾನ್ .. 13-10..

ಮಾತಂಗನಕ್ರೈಃ ಸಹಸೋತ್ಪತದ್ಭಿರ್ಭಿನ್ನಾಂದ್ವಿಧಾ ಪಶ್ಯ ಸಮುದ್ರಫೇನಾನ್ .

ಕಪೋಲಸಂಸರ್ಪಿತಯಾಯ ಏಷಾಂ ವ್ರಜಂತಿ ಕರ್ಣಕ್ಷಣಚಾಮರತ್ವಂ .. 13-11..

ವೇಲಾನಿಲಾಯ ಪ್ರಸೃತಾ ಭುಜಂಗಾ ವಹೋರ್ಮಿವಿಸ್ಫೂರ್ಜಥುನಿರ್ವಿಶೇಷಾಃ .
ಸೂರ್ಯಾಂಶುಸಂಪರ್ಕವಿವೃದ್ಧರಾಗೈರ್ವ್ಯಜ್ಯಂತ ಏತೇಮಣಿಭಿಃ ಫಣಸ್ಥೈಃ .. 13-12..
ತವಾಧರಸ್ಪರ್ಧಿಷು ವಿದ್ರುಮೇಷು ಪರ್ಯಸ್ತಮೇತತ್ಸಹಸೋರ್ಮಿವೇಗಾತ್ .

ಊರ್ಧ್ವಾಂಕುರಪ್ರೋತಮುಖಂ ಕಥಂಚಿತ್ಕ್ಲೇಶಾದಪಕ್ರಾಮತಿ ಶಂಖಯೂಥಂ .. 13-

13..

ಪ್ರವೃತ್ತಮಾತ್ರೇಣ ಪಯಾಂಸಿ ಪಾತುಮಾವರ್ತವೇಗಾದ್ಭ್ರಮತಾ ಘನೇನ .

ಆಭಾತಿ ಭೂಯಿಷ್ಠಮಯಂ ಸಮುದ್ರಃ ಪ್ರಮಥ್ಯಮಾನೋ ಗಿರಿಣೇವ ಭೂಯಃ ..

13-14..

ದೂರಾದಯಶ್ಚಕ್ರನಿಭಸ್ಯ ತನ್ವೀ ತಮಾಲತಾಲೀವನರಾಜಿನೀಲಾ .

ಆಭಾತಿ ವೇಲಾ ಲವಣಾಂಬುರಾಶೇರ್ಧಾರಾನಿಬದ್ಧೇವ ಕಲಂಕರೇಖಾ .. 13-15..

ವೇಲಾನಿಲಃ ಕೇತಕರೇಣುಭಿಸ್ತೇ ಸಂಭಾವಯತ್ಯಾನನಮಾಯತಾಕ್ಷಿ .

ಮಾಮಕ್ಷಮಂ ಮಂಡಲಕಾಲಹಾನೇರ್ವೇತ್ತೀವ ಬಿಂಬಾಧರಬದ್ಧತೃಷ್ಣಂ .. 13-16..

ಏತೇ ವಯಂ ಸೈಕತಭಿನ್ನಶುಕ್ತಿಪರ್ಯಸ್ತಮುಕ್ತಾಪಟಲಂ ಪಯೋಧೇಃ .
ಪ್ರಾಪ್ತಾ ಮುಹೂರ್ತೇನ ವಿಮಾನವೇಗಾತ್ಕೂಲಂ ಫಲಾವರ್ಜಿತಪೂಗಮಾಲಂ .. 13-

17..

ಕುರುಷ್ವ ತಾವತ್ಕರಭೋರು ಪಶ್ಚಾನ್ಮಾರ್ಗೇ ಮೃಗಪ್ರೇಕ್ಷಿಣಿ ದೃಷ್ಟಿಪಾತಂ .

ಏಷಾ ವಿದೂರೀಭವತಃ ಸಮುದ್ರಾತ್ಸಕಾನನಾ ನಿಷ್ಪತತೀವ ಭೂಮಿಃ .. 13-18..
ಕ್ವಚಿತ್ಪಥಾ ಸಂಚರತೇ ಸುರಾಣಾಂ ಕ್ವಚಿದ್ಘನಾನಾಂ ಪತತಾಂ ಕ್ವಚಿಚ್ಚ .
ಯಥಾವಿಧೋ ಮೇಮನಸೋಽಭಿಲಾಷಃ ಪ್ರವರ್ತತೇ ಪಶ್ಯ ತಥಾ ವಿಮಾನಂ .. 13-

19..

ಅಸೌ ಮಹೇಂದ್ರದ್ವಿಪದಾನಗಂಧಿಸ್ತ್ರಿಮಾರ್ಗಗಾವೀಚಿವಿಮರ್ದಶೀತಃ .
ಆಕಾಶವಾಯುರ್ದಿನಯೌವನೋತ್ಥಾನಾಚಾಮತಿ ಸ್ವೇದಲವಾನ್ಮುಖೇ ತೇ .. 13-20..

ಕರೇಣ ವಾತಾಯನಲಂಬಿತೇನ ಸ್ಪೃಷ್ಟಸ್ತ್ವಯಾ ಚಂಡಿ ಕುತೂಹಲಿನ್ಯಾ .
ಆಮುಂಚತೀವಾಭರಣಂ ದ್ವಿತೀಯಮುದ್ಭಿನ್ನವಿದ್ಯುದ್ವಲಯೋ ಘನಸ್ತೇ .. 13-21..

ಅಮೀ ಜನಸ್ಥಾನಮಪೋಢವಿಘ್ನಂ ಮತ್ವಾ ಸಮಾರಬ್ಧನವೋಟಜಾನಿ .

ಅಧ್ಯಾಸತೇ ಚೀರಭೃತೋಯಥಾಸ್ವಂ ಚಿರೋಜ್ಝಿತಾನ್ಯಾಶ್ರಮಮಂಡಲಾನಿ .. 13-22..

ಸೈಷಾ ಸ್ಥಲೀ ಯತ್ರ ವಿಚಿನ್ವತಾ ತ್ವಾಂ ಭ್ರಷ್ಟಂ ಮಯಾ ನೂಪುರಮೇಕಮುರ್ವ್ಯಾಂ .

ಅದೃಷ್ಯತ ತ್ವಚ್ಚರಣಾರವಿಂದವಿಶ್ಲೇಷದುಃಖಾದಿವ ಬದ್ಧಮೌನಂ .. 13-23..

ತ್ವಂ ರಕ್ಷಸಾ ಭೀರು ಯತೋಽಪನೀತಾ ತಂ ಮಾರ್ಗಮೇತಾಃ ಕೃಪಯಾ ಲತಾ ಮೇ .

ಅದರ್ಶಯನ್ವಕ್ತುಮಶಕ್ನುವತ್ಯಃ ಶಾಖಾಭಿರಾವರ್ಜಿತಪಲ್ಲವಾಭಿಃ .. 13-24..
ಮೃಗ್ಯಶ್ಚ ದರ್ಭಾಂಕುರನಿರ್ವ್ಯಪೇಕ್ಷಾಸ್ತವಾಗತಿಜ್ಞಂ ಸಮಬೋಧಯನ್ಮಾಂ .

ವ್ಯಾಪಾರಯಂತ್ಯೋ ದಿಶಿ ದಕ್ಷಿಣಸ್ಯಾಮುತ್ಪಕ್ಷರಾಜೀನಿ ವಿಲೋಚನಾನಿ .. 13-25..

ಏತದ್ಗಿರೇರ್ಮಾಲ್ಯವತಃ ಪುರಸ್ತಾದಾವಿರ್ಭತ್ಯಂಬರಲೇಖಿ ಶೃಂಗಂ .

ನವಂ ಪಯೋ ಯತ್ರ ಘನೈರ್ಮಯಾ ಚ ತ್ವದ್ವಿಪ್ರಯೋಗಾಶ್ರು ಸಮಂ ವಿಸೃಷ್ಟಂ ..

13-26..

ಗಂಧಶ್ಚ ಧಾರಾಹತಪಲ್ವಲಾನಾಂ ಕಾದಂಬಮರ್ಧೋದ್ಗತಕೇಸರಂ ಚ .

ಸ್ನಿಗ್ಧಾಶ್ಚ ಕೇಕಾಃ ಶಿಖಿನಾಂ ಬಭೂವುರ್ಯಸ್ಮಿನ್ನಸಹ್ಯಾನಿ ವಿನಾ ತ್ವಯಾಮೇ .. 13-27..
ಪೂರ್ವಾನುಭೂತಂ ಸ್ಮರತಾ ಚಯತ್ರ ಕಂಪೋತ್ತರಂ ಭೀರು ತವೋಪಗೂಢಂ .

ಗುಹಾವಿಸಾರೀಣ್ಯತಿವಾಹಿತಾನಿ ಮಯಾ ಕಥಂಚಿದ್ಘನಗರ್ಜಿತಾನಿ .. 13-28..

ಆಸಾರಸಿಕ್ತಕ್ಷಿತಿಬಾಷ್ಪಯೋಗಾನ್ಮಾಮಕ್ಷಿಣೋದ್ಯತ್ರ ವಿಭಿನ್ನಕೋಶೈಃ .
ವಿಡಂಬ್ಯಮಾನಾ ನವಕಂದಲೈಸ್ತೇ ವಿವಾಹಧೂಮಾರುಣಲೋಚನಶ್ರೀಃ .. 13-29..
ಉಪಾಂತವಾನೀರವನೋಪಗೂಢಾನ್ಯಾಲಕ್ಷಪಾರಿಪ್ಲವಸಾರಸಾನಿ .

ದೂರಾವತೀರ್ಣಾ ಪಿಬತೀವ ಖೇದಾದಮೂನಿ ಪಂಪಾಸಲಿಲಾನಿ ದೃಷ್ಟಿಃ .. 13-30..
ಅತ್ರಾವಿಯುಕ್ತಾನಿ ರಥಂಗನಾಮ್ನಾಮನ್ಯೋನ್ಯದತ್ತೋತ್ಪಲಕೇಸರಾಣಿ .

ದ್ವಂದ್ವಾನಿ ದೂರಾಂತರವರ್ತಿನಾ ತೇ ಮಯಾ ಪ್ರಿಯೇ ಸಸ್ಮಿತಮೀಕ್ಷಿತಾನಿ .. 13-31..

ಇಮಾಂ ತಟಾಶೋಕಲತಾಂ ಚ ತನ್ವೀಂ ಸ್ತನಾಭಿರಾಮಸ್ತಬಕಾಭಿನಮ್ರಾಂ .

ತ್ವತ್ಪ್ರಾಪ್ತಿಬುದ್ಧ್ಯಾ ಪರಿರಬ್ಧುಕಾಮಃ ಸೌಮಿತ್ರಿಣಾ ಸಾಶ್ರುರಹಂ ನಿಷಿದ್ಧಃ .. 13-32..
ಅಮೂರ್ವಿಮಾನಾಂತರಲಂಬಿನೀನಾಂ ಶ್ರುತ್ವಾ ಸ್ವನಂ ಕಾಂಚನಕಿಂಕಿಣೀನಾಂ .

ಪ್ರತ್ಯುದ್ವ್ರಜಂತೀವ ಖಮುತ್ಪತಂತ್ಯೋ ಗೋದಾವರೀಸಾರಸಪಂಕ್ತಯಸ್ತ್ವಾಂ .. 13-

33..

ಏಷಾ ತ್ವಯಾ ಪೇಶಲಮಧ್ಯಯಾಪಿ ಘಟಾಂಬುಸಂವರ್ಧಿತಬಾಲಚೂತಾ .

ಆನಂದಯತ್ಯುನ್ಮುಖಕೃಷ್ಣಸಾರಾ ದೃಷ್ಟಾ ಚಿರಾತ್ಪಂಚವಟೀ ಮನೋ ಮೇ .. 13-34..

ಅತ್ರಾನುಗೋದಂ ಮೃಗಯಾನಿವೃತ್ತಸ್ತರಂಗವಾತೇನ ವಿನೀತಖೇದಃ .
ರಹಸ್ತ್ವದುತ್ಸಂಗನಿಷಣ್ಣಮೂರ್ಧಾ ಸ್ಮರಾಮಿ ವಾನೀರಗೃಹೇಷು ಸುಪ್ತಃ .. 13-35..
ಭ್ರೂಭೇದಮಾತ್ರೇಣ ಪದಾನ್ಮಘೋನಃ ಪ್ರಭ್ರಂಶಯಾಂಯೋ ನಹುಷಂ ಚಕಾರ .

ತಸ್ಯಾವಿಲಾಂಭಃಪರಿಶುದ್ಧಿಹೇತೋರ್ಭೌಮೋ ಮುನೇಃ ಸ್ಥಾನಪರಿಗ್ರಹೋಽಯಂ ..

13-36..

ತ್ರೇತಾಗ್ನಿಧೂಮಾಗ್ರಮನಿಂದ್ಯಕೀರ್ತೇಸ್ತಸ್ಯೇದಮಾಕ್ರಾಂತವಿಮಾನಮಾರ್ಗಂ .

ಘ್ರಾತ್ವಾ ಹವಿರ್ಗಂಧಿ ರಜೋವಿಮುಕ್ತಃ ಸಮಶ್ನುತೇ ಮೇ ಲಘಿಮಾನಮಾತ್ಮಾ .. 13-
37..

ಏತನ್ಮುಮುನೇರ್ಮಾನಿನಿ ಶಾತಕರ್ಣೇಃ ಪಂಚಾಪ್ಸರೋ ನಾಮ ವಿಹಾರವಾರಿ .

ಆಭಾತಿ ಪರ್ಯಂತವನಂ ವಿದೂರಾನ್ಮೇಘಾಂತರಾಲಕ್ಷ್ಯಮಿವೇಂದುಬಿಂಬಂ .. 13-

38..

ಮಂದಾಕಿನೀ ಭಾತಿ ನಗೋಪಕಂಠೇ ಮುಕ್ತಾವಲೀ ಕಂಠಗತೇವ ಭೂಮೇಃ .. 13-48..

ವಿರಕ್ತಸಂಧ್ಯಾಕಪಿಶಂ ಪರಸ್ತಾದ್ಯತೋ ರಜಃ ಪಾರ್ಥಿವಮುಜ್ಜಿಹೀತೇ .

ಶಂಕೇ ಹನೂಮತ್ಕಥಿತಪ್ರವೃತ್ತಿಃ ಪ್ರತ್ಯುದ್ಗತೋ ಮಾಂ ಭರತಃ ಸಸೈನ್ಯಃ .. 13-64..
ಅದ್ಧಾ ಶ್ರಿಯಂ ಪಾಲಿತಸಂಗರಾಯ ಪ್ರತ್ಯರ್ಪಯಿಷ್ಯತ್ಯನಘಾಂ ಸ ಸಾಧುಃ .
ಹತ್ವಾ ನಿವೃತ್ತಾಯಮೃಧೇ ಖರಾದೀನ್ಸಂರಕ್ಷಿತಾಂ ತ್ವಾಮಿವಲಕ್ಷ್ಮಣೋಮೇ .. 13-65..
ಅಸೌ ಪುರಸ್ಕೃತ್ಯ ಗುರುಂ ಪದಾತಿಃ ಪಶ್ಚಾದವಸ್ಥಾಪಿತವಾಹಿನೀಕಃ .

ಪಿತ್ರಾ ವಿಸೃಷ್ಟಾಂ ಮದಪೇಕ್ಷಯಾಯಃ ಶ್ರಿಯಂಯುವಾಪ್ಯಂಕಗತಾಮಭೋಕ್ತಾ .

ಮಿಚ್ಛಾಂ ವಿಮಾನಮಧಿದೇವತಯಾ ವಿದಿತ್ವಾ .
ಜ್ಯೋತಿಷ್ಪಥಾದವತಾರ ಸವಿಸ್ಮಯಾಭಿ-

ರುದ್ವೀಕ್ಷಿತಂ ಪ್ರಕೃತಿಭಿರ್ಭರತಾನುಗಾಭಿಃ .. 13-68..
ತಸ್ಮಾತ್ಪುರಃಸರಬಿಭೀಷಣದರ್ಶನೇನ
ಸೇವಾವಿಚಕ್ಷಣಹರೀಶ್ವರದತ್ತಹಸ್ತಃ .
ಯಾನಾದವಾತರದದೂರಮಹೀತಲೇನ
ಮಾರ್ಗೇಣ ಭಂಗಿರಚಿತಸ್ಫಟಿಕೇನ ರಾಮಃ .. 13-69..
ಇಕ್ಷ್ವಾಕುವಂಶಗುರವೇ ಪ್ರಯತಃ ಪ್ರಣಮ್ಯ
ಸ ಭ್ರಾತರಂ ಭರತಮರ್ಘ್ಯಪರಿಗ್ರಹಾಂತೇ .

ಪರ್ಯಶ್ರುರಸ್ವಜತ ಮೂರ್ಧನಿ ಚೋಪಜಘ್ರೌ
ತದ್ಭಕ್ತ್ಯಪೋಢಪಿತೃರಾಜ್ಯಮಹಾಭಿಷೇಕೇ .. 13-70..

ಶ್ಮಶ್ರುಪ್ರವೃದ್ಧಿಜನಿತಾನನವಿಕ್ರಿಯಾಂಶ್ಚ
ಪ್ಲಕ್ಷಾನ್ಪ್ರರೋಹಜಟಿಲಾನಿವ ಮಂತ್ರಿವೃದ್ಧಾನ್ .

ಅನ್ವಗ್ರಹೀತ್ಪ್ರಣವತಃ ಶುಭದೃಷ್ಟಿಪಾತೈ-
ರ್ವಾತಾನುಯೋಗಮಧುರಾಕ್ಷರಯಾ ಚ ವಾಚಾ .. 13-71..

ದುರ್ಜಾತಬಂಧುರಯಮೃಕ್ಷಹರೀಶ್ವರೋ ಮೇ
ಪೌಲಸ್ತ್ಯ ಏಷ ಸಮರೇಷು ಪುರಃಪ್ರಹರ್ತಾ .

ಇತ್ಯಾದೃತೇನ ಕಥಿತೌ ರಘುನಂದನೇನ
ವ್ಯುತ್ಕ್ರಮ್ಯ ಲಕ್ಷ್ಮಣಮುಭೌ ಭರತೋ ವವಂದೇ .. 13-72..

ಸೌಮಿತ್ರಿಣಾ ತದನು ಸಂಸಸೃಜೇ ಸ ಚೈನ-

ಮುತ್ಥಾಪ್ಯ ನಮ್ರಶಿರಸಂ ಭೃಶಮಾಲಿಲಿಂಗ .

ರೂಢೇಂದ್ರಜಿತ್ಪ್ರಹರಣವ್ರಣಕರ್ಕಶೇನ
ಕ್ಲಿಶ್ಯನ್ನಿವಾಸ್ಯ ಭುಜಮಧ್ಯಮುರಸ್ಥಲೇನ .. 13-73..

ರಾಮಾಜ್ಞಯಾ ಹರಿಚಮೂಪತಯಸ್ತದಾನೀಂ
ಕೃತ್ವಾ ಮನುಷ್ಯವಪುರಾರುರುಹುರ್ಗಜೇಂದ್ರಾನ್ .

ತೇಷು ಕ್ಷರತ್ಸು ಬಹುಧಾ ಮದವಾರಿಧಾರಾಃ
ಶೈಲಾಧಿರೋಹಣಸುಖಾನ್ಯುಪಲೇಭಿರೇಮೇ .. 13-74..

ಸಾನುಪ್ಲವಃ ಪ್ರಭುರಪಿ ಕ್ಷಣದಾಚರಾಣಾಂ
ಭೇಜೇ ರಥಾಂದಶರಥಪ್ರಭವಾನುಶಿಷ್ಟಃ .
ಮಾಯಾವಿಕಲ್ಪರಚಿತೈರಪಿಯೇ ತದೀಯೈ-
ರ್ನ ಸ್ಯಂದನೈಸ್ತುಲಿತಕೃತ್ರಿಮಭಕ್ತಿಶೋಭಾಃ .. 13-75..
ಭೂಯಸ್ತತೋ ರಘುಪತಿರ್ವಿಲಸತ್ಪತಾಕ-

ಮಧ್ಯಾಸ್ತ ಕಾಮಗತಿ ಸಾವರಜೋ ವಿಮಾನಂ .

ದೋಷಾತನಂ ಬುಧಬೃಹಸ್ಪತಿಯೋಗದೃಶ್ಯ-
ಸ್ತಾರಾಪತಿಸ್ತರಲವಿದ್ಯುದಿವಾಭ್ರವೃಂದಂ .. 13-76..

ತತ್ರೇಶ್ವರೇಣ ಜಗತಾಂ ಪ್ರಲಯಾದಿವೋರ್ವೀಂ
ವರ್ಷಾತ್ಯಯೇನ ರುಚಮಭ್ರಘನಾದಿವೇಂದೋಃ.
ರಾಮೇಣ ಮೈಥಿಲಸುತಾಂ ದಶಕಂಠಕೃಚ್ಛ್ರಾ-
ತ್ಪ್ರತ್ಯುದ್ಧೃತಾಂ ಧೃತಿಮತೀಂ ಭರತೋ ವವಂದೇ .. 13-77..

ಲಂಕೇಶ್ವರಪ್ರಣತಿಭಂಗದೃಢವ್ರತಂ ತ-
ದ್ವಂದ್ಯಂ ಯುಗಂ ಚರಣಯೋರ್ಜನಕಾತ್ಮಜಾಯಾಃ .
ಜೇಷ್ಠಾನುವೃತ್ತಿಜಟಿಲಂ ಚ ಶಿರೋಽಸ್ಯ ಸಾಧೋ-
ರನ್ಯೋನ್ಯಪಾವನಮಭೂದುಭಯಂ ಸಮೇತ್ಯ .. 13-78..
ಕ್ರೋಶಾರ್ಧಂ ಪ್ರಕೃತಿಪುರಃಸರೇಣ ಗತ್ವಾ
ಕಾಕುತ್ಸ್ಥಃ ಸ್ತಿಮಿತಜವೇನ ಪುಷ್ಪಕೇಣ .

ಶತ್ರುಘ್ನಪ್ರತಿವಿಹಿತೋಪಕಾರ್ಯಮಾರ್ಯಃ
ಸಾಕೇತೋಪವನಮುದಾರಮಧ್ಯುವಾಸ .. 13-79..

ಇತಿ ಶ್ರೀರಘುವಂಶೇ ಮಹಾಕಾವ್ಯೇ ಕವಿಶ್ರೀಕಾಲಿದಾಸಕೃತೌ
ದಂಡಕಾಪ್ರತ್ಯಾಗಮನೋ ನಾಮ ತ್ರಯೋದಶಃ ಸರ್ಗಃ ..

